
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՍԵՊՏԵՄԲԵՐԻ 25-Ի N 1379-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ  ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2025 թվականի սեպտեմբերի 25-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2026 թվականի տարեկան ծրագիրը հաստատելու մասին» N 1379-Ն որոշման մեջ փոփոխություն և լրացում կատարելու անհրաժեշտությունը բխում է «Սևանա լճի մասին» Հայաստանի Հանրապետության օրենքի 13-րդ հոդվածի 3-րդ մասի «գ» ենթակետից և Կառավարության 2024 թվականի սեպտեմբերի 26-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2026 թվականի տարեկան ծրագիրը հաստատելու մասին» որոշման պահանջներից։
Ջրբացթողումներն իրականացվում են ՀՀ կառավարության ամենամյա որոշումներով ամրագրված ամենամյա չափաքանակների շրջանակներում՝ սահմանված կարգին համապատասխան: 
Սույն նախագծով սահմանվում է 2026 թվականի Սևանա լճից (Սևան-Հրազդան էներգետիկ իռիգացիոն համակարգ) ջրթողումների տարեկան առավելագույն չափաքանակը։ Նախատեսվում է 2026 թվականի հունիսի 1-ից սեպտեմբերի 30-ն ընկած ժամանակահատվածում Սևանա լճից իրականացնել մինչև 140 մլն մ³ ջրբացթողում։ 
Հարկ է նշել, որ Սևանա լճից ջրթողումների և ջրառների պլան-ժամանակացույցը վերաբերում է միայն Սևան-Հրազդան ոռոգման համակարգից իրականացվող ջրառին և ներկայացվում է «Ջրառ» ՓԲ ընկերության կողմից։ Սևանա լճից ջրառ իրականացնում է նաև «Գեղարքունիք» ջրօգտագործողների ընկերությունը՝ ջրօգտագործման թույլտվությամբ սահմանված ջրածավալով և ժամանակահատվածում (2026 թվականին նախատեսվել է 3.6 մլն մ3 ջրծավալ)։

2. Առաջարկվող կարգավորման բնույթը
Սևան-Հրազդան դերիվացիոն համակարգից սնվող ոռոգման համակարգերի իշխման տակ ընկած ոռոգելի հողերին մատակարարվող ոռոգման ջրի դեֆիցիտի մեղմում և ջրապահովվածության բարձրացում:
Նախագծով՝ 
- ձկան պաշարների համալրում միջոցառման արդյունքային ցուցանիշների տողում սահմանվել է 1.020.000 հատ էնդեմիկ ձկան քանակ՝ հիմք ընդունելով 2026թ. ՇՄՆ և «Սևանի իշխանի պաշարների վերականգնման և ձկնաբուծության զարգացման» հիմնադրամի միջև կնքված համապատասխան պայմանագիրը և ՄԺԾԾ հատկացումները,
- սահմանվել է 2026 թվականի Սևանա լճից (Սևան-Հրազդան էներգետիկ իռիգացիոն համակարգ) ջրթողումների տարեկան առավելագույն չափաքանակը։ 01.06.2026թ.- 30.09.2026թ. ժամանակահատվածի համար նախատեսվել է Սևանա լճից իրականացնել 140.0 մլն մ³ ջրառ՝ հիմք ընդունելով ՏԿԵՆ ջրային կոմիտեի կողմից ներկայացված տեղեկատվությունը։
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է շրջակա միջավայրի նախարարության, տարածքային կառավարման և ենթակառուցվածքների նախարարության Ջրային կոմիտեի կողմից:
4. Ակնկալվող արդյունքը
Նախագծի ընդունմամբ կապահովվի «Սևանա լճի մասին» Հայաստանի Հանրապետության օրենքի 13-րդ հոդվածի 3-րդ մասի «գ» ենթակետի և Կառավարության 2025 թվականի սեպտեմբերի 25-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2026 թվականի տարեկան ծրագիրը հաստատելու մասին» N 1379-Ն որոշման պահանջները:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության որոշման նախագիծը բխում է Կառավարության 2021 թվականի օգոստոսի 18-ի N 1363-Ա որոշման հավելվածի «4.10 Շրջակա միջավայրի պահպանություն»
մասի շրջակա միջավայրի կառավարման հետևյալ առաջնահերթ ուղղություններից՝ 
· ջրային ռեսուրսների արդյունավետ օգտագործման և որակի բարձրացման նպատակով կառավարման գերարդյունավետ համակարգերի ներդրումը, ջրային ռեսուրսների պահպանման, այդ թվում` ջրահեռացման ու կեղտաջրերի մաքրման գործընթացի կանոնակարգումը, Արարատյան արտեզյան ավազանի և գետային էկոհամակարգերի պահպանությունն ու կառավարում,
· Սևանա լճի էկոհամակարգային հավասարակշռության և կենսաբազմազանության պահպանումը, վերականգնումը, վերարտադրումը, բնականոն զարգացումն ու խելամիտ օգտագործում,
· կլիմայի փոփոխության հետևանքների նկատմամբ հարմարվողականության և մեղմման գործողությունների իրականացում։

